
Kalaallit Nunaanni pinerluttulerinermi inatsisip allanngortinneqarnera pillugu

siunnersuummut missingiut pillugu Namminersorlutik Oqartussat
akuersissuteqgarnissaat pillugu inatsisartut aalajangiiffigisassaattut siunnersuut
(Illogarfimmi illuliorfiusimasumi illuinnarsuutinik eqqunngitsumik iginnerup

pinerluutinngortinneqarnera, takunnissimasunik illersuinerup annertusinera, inip
nakkutilliiffiusup atorneranut piumasaqaatinik iluarsiineq il.il.) (Peqqissutsimut,
Isumaginninnermut Inatsisinillu Atuutsitsinermut Naalakkersuisoq)

Aalajangiiffigisassatut Naalakkersuisut siunnersuutaat tallimaasut uuma iluaniittut Inuit
Atagatigiinniit tapersersorpagut, ataaserlu pillugu apeqqut ataaseq erseqgissaatigeqqulaagarput
naggataatigut ilanngutissavara.

Inogarfiit iluanni illuliorfigisimasumi aallaasinik eqqunngitsumik iginnerup
pinerluutinngortinnegarnissaanik siunnersuut inissaminiippog. Akiliisinnegarnissamik
malitseqartinnegaannartarnera taamaasilluni gimanneqassaaq, pinerluttulerinermilu inatsit
naapertorlugu pineqaatissiinissamut aalajangersaaneq pisalissalluni. Sanaartukkaniit 500
meterit  iluanni  pissusissaanngitsumik  seqqorneq sunaluunniit  uniogqutitsineruvoq
imaannaanngitsoq, inuppassuarni toqgissiviilliornermik pilersitsisartoq. Maluginiarparput
siunnersuummi pineganngimmata illuagqap illuaggaallunniit piniariarfiusisartut eqgaat.

Kalaallit Nunaanni takunnissimasut inatsisitigut illersugaannginnertik  pissutigalugu
unnerluutiginegartumut sassarnissartik qunugisarmassuk, takunnissimasunik nalinginnaasumik
siorasaarinerit  pinerluutinngortinnegarnissaat inatsisissatut siunnersuutaasoq aamma
tapersersorparput. Taamaasilluni inuup naatsorsuutigineqgartumik politiinut imaluunniit
eqgqgartuussivimmut nassuiaanissaani imaluunniit nassuiaareernerani ajortumik pinegarnissamik
siorasaarisoqartillugu aalajangersagaq atugassatut naatsorsuutiginegartoq taperserlutigu.

Tarnimikkut naaparsimasut pineqaatissinneqartillugit inissinnegartarnerannut
katsorsarnegartarnerannullu  kiisalu tarnimmikkut innarluutillit pinegaatissinneqgartillugu
inissinneqartarnerannut inatsisitigut kikkut akisussaasuunersut pillugit Naalakkersuisut

siunnersuuteqarput. Takusinnaavarput tarnimikkut nappaatillit inissinneganeranni
pineqgaatissiinnerup kingorna isumaginninnermut akisussaasut tamatumunnga
ingerlatsisuusarsimasut, apeqqutigerusunnarporiu tamatuma malitsigisaanik
isumaginninnermut akisussaasut isumaginnittarnerat aningaasanik sulisussanillu

malitseqartinneqgartarnersoq, taamaasilluni tarnimikkut innarluutillit pisinnaatitaaffii
qulakkeernegarsinnaaqqullugit. Naalakkersuisut tamanna akisinnaanerpaa?

Taamatut ogareerluta siunnersuut una  ataatsimiititaliamut  attuumassutegartumut
ingerlaqqittussatut innersuupparput.



